
W JĘZYKU ŁACIŃSKIM 

(Missale Romanum 2002, appendix V) 

FORMULA GENERALIS (II) 

 

Sacerdos: 

Fratres, in hac pública et commúni oratióne quam nunc incípimus, non quisquis 

pro se, nec tantum pro necessáriis suis, sed omnes pro toto pópulo orémus 

Christum Dóminum. 

 

Intentiones: 

 

I. Pro cuncto pópulo christiáno, divínæ bonitátis abundántiam deprecémur. 
R. Christe, audi nos; vel: Exáudi, Christe. 

Vel: Pro ómnibus nondum credéntibus, largitórem spiritálium múnerum 

implorémus. R. Christe, audi nos; vel: Exáudi, Christe. 

II. Pro rei públicæ moderatóribus, Dómini poténtiam implorémus.  
R. Christe, audi nos; vel: Exáudi, Christe. 

Vel: Pro áeris tempérie ac frúctuum ubertáte, rectórem mundi Dóminum 

implorémus. R. Christe, audi nos; vel: Exáudi, Christe. 

III. Pro frátribus nostris, qui huic sacro cœ  ́ tui interésse non possunt, 

inspectórem ómnium implorémus. R. Christe, audi nos; vel: Exáudi, 

Christe. 

Vel: Pro refrigério fidélium animárum univérsæ carnis iúdicem 

implorémus. R. Christe, audi nos; vel: Exáudi, Christe. 

IV. Pro nobis ómnibus plena fide supplicántibus et Dómini misericórdiam 

poscéntibus, Salvatóris cleméntiam implorémus. R. Christe, audi nos; vel: 

Exáudi, Christe. 

 



Vel: Pro nobis et necessáriis nostris bonitátem Dómini exspectántibus, 

Christi Dómini misericórdiam implorémus. R. Christe, audi nos; vel: 

Exáudi, Christe. 

 

Sacerdos: 

 

Précibus nostris, quǽsumus, Dómine, aures tuæ pietátis accómmoda,  

et oratiónes súpplicum benígnus exáudi. Per Christum Dóminum nostrum.  

R. Amen. 

 


